XUNTA DE GALICIA.-

CONSELLERÍA DO MEDIO RURAL.-

Dirección Xeral de Conservación da Natureza.-

Subdirección Xeral de Recursos Cinexéticos e Piscícolas.-


D. …, maior de idade, provisto de D.N.I. núm. …, actuando en nome e representación, en canto que Presidente da Xunta Reitora, da COMUNIDADE DE MONTES VECIÑAIS EN MAN COMÚN …, con C.I.F. núm. … , monte clasificado como veciñal en man común polo Xurado Provincial en data … , inscrito no Rexistro da Xunta de Galicia co número …  e inscrito no Rexistro da Propiedade … ; perante este Organismo respetuosamente comparezo e, como mellor proceda,








          DIGO.-


Que, visto o anuncio do 23 de decembro de 2.011 da Secretaría Xeral Técnica da Consellería de Medio Rural, polo que se acorda someter a información pública o borrador do anteproxecto da Lei de Caza de Galicia, someténdoo a información pública por un prazo de 20 días (D.O.G. núm. 5 de 9 de xaneiro de 2.012), por medio do presente escrito e en tempo e forma vimos a formular as seguintes
ALEGACIÓNS.-

ÚNICA.- Segundo datos extraídos da propia páxina web da Consellería de Medio Rural, a cuarta parte do territorio galego, é dicir, máis de 700.000 Ha, corresponde a monte veciñal en man común. Desta indefectible premisa extraemos un feito que se ven a dar na practica e é que a caza se vai realizar casi necesariamente en terreos cinexéticos que van a estar declarados sobre montes veciñais en man común, producíndose así un inevitable choque entre as comunidades de montes veciñais (unha das principais institucións do dereito civil galego sin que sexa preciso recordar a súa importancia social tanto histórica como actual) e os terreos cinexéticamente ordeados.

Consideramos que a lexislación de caza que se propón non respeta e non é concordante ca lexislación de montes veciñais en man común en un aspecto tan importante como o é que un aproveitamento do monte –como o é a caza- ven a ser disfrutado por terceiros e non por os titulares do monte veciñal en man común.


A lexislación de montes veciñais en man común é sumamente clara sobre que os aproveitamentos do monte corresponden ás comunidades veciñais correspondentes:

· Lei 13/1.989 de 10 de outubro de Montes Veciñais en Man Común:

· Art. 3: “a propiedade dos montes veciñais en man común, con independencia da súa orixe, é de natureza privada e colectiva, correspondendo a súa titularidade dominical e o aproveitamento, sen asignación de cupos, ó conxunto dos veciños titulares de unidades económicas, con casa aberta e residencia habitual nas entidades de poboación ás que tradicionalmente hubese estado adscrito o seu aproveitamento e que veñan exercendo, segundo os usos e costumes da comunidade, algunha actividade relacionada con aqueles”.
· Art. 21: “o aproveitamento e disfrute dos montes veciñais en man común corresponde en orixe exclusivamente á comunidade titular e faráse segundo as normas recollidas nos seus estatutos, nesta lei e nas disposicións que a desenvolvan”.
· Art. 23: “de todos os rendementos económicos que se poidan derivar dos aproveitamentos, reservaráse unha cantidade, que se debe fixar nos estatutos e en todo caso nunca inferior ó 15% daqueles, para inversións en mellora, protección, acceso e servizos derivados do uso social ó que o monte poida estar destinado”.
· Decreto 260/1.992 de 4 de setembro polo que se aproba o Regulamento da Lei de Montes Veciñais en Man Común:
· Art. 2: “a titularidade e aproveitamento dos montes veciñais en man común pertence á comunidade veciñal correspondente”.
· Art. 48: “o aproveitamento e disfrute dos montes veciñais en man común corresponde exclusivamente á comunidade titular e farase segundo as normas recollidas nos seus estatutos, na lei e neste regulamento, e sen perxuizo das normas xerais da lei e regulamento de montes. Os rendementos que produza o monte, respetando o disposto no art. 52 deste regulamento, dedicaránse, en todo ou en parte e segundo dispoñan os estatutos ou, no seu caso, acorde a asamblea xeral, a obras ou servizos comunitarios, con criterios de reparto proporcional entre os diversos lugares, a inversións no propio monte ou a reparto, total ou parcial, en partes iguales entre todos os comuneiros”.

Non debe ofrecer dúbida que o cinexético é un aproveitamento máis do monte e que, como tal, o que se procure en terreo mancomunado corresponde en exclusiva (en exclusiva, insistimos, indican as normas vistas) á comunidade veciñal correspondente.

Sendo así, débese establecer un réxime que faga posible a convivencia pacífica entre os terreos cinexéticamente ordeados –particularmente os TECORes privados- e as comunidades de montes veciñais en man común; para elo considérase preciso:

· Que se modifique os arts. 20 e 21 da proposta de lei de caza con dúas finalidades básicas:

· Facer máis fincapé no art. 20.4 ou introducir un epígrafe específico no art. 20 para contemplar o caso das comunidades veciñais en man común e modificar o art. 21 para incluir como requisito imprescindible para declarar un terreo como TECOR nestos casos o consentemento expreso da comunidade veciñal de montes en man común no que figure a cesión de tal aproveitamento por un período de tempo limitado (consideramos adecuado o de dez anos); consentemento que deberán recabar os promotores do TECOR.
· Eliminar a disposición de que “ó cabo do período de cesión dos dereitos cinexéticos, se non se presentase reclamación para recuperar a titularidade sobre éstes, entenderanse prorrogados de forma indefinida”; pois elo opónse frontalmente á que a titularidade dos aproveitamentos dos montes veciñais en man común corresponde ás comunidades, motivo polo cal deben ser os titulares do TECOR –que son os interesados- os que, no seu caso, soliciten a prórroga do aproveitamento cinexético.
· Asímesmo débese permitir expresamente a onerosidade, é decir que o cedente do aproveitamento cinexético adquira un beneficio económico con tal cesión ós TECORes.

· Que se modifique o art. 42 para introducir que o Plan Cinexético que deben presentar os titulares dos TECORes cumpra, no seu caso, co requisito do visto e prace da comunidade veciñal de montes en man común.
· Que se introduza unha disposición transitoria que conteña a obriga de que en seis meses trala entrada en vigor da presente Lei todos os TECORes constituidos sobre montes veciñais en man común recaben a autorización das comunidades veciñais correspondentes para a cesión dos dereitos cinexéticos, o prazo de duración de tal cesión e o seu carácter, xa sexa gratuita ou onerosa, so pena de quedar extinguidos.
Por todo o exposto, respetuosamente, SOLICITO.-
Que, tendo por presentado este escrito, xunto cas súas copias e documentos acompañantes, admitan todo elo e na súa virtude procedan a estimar as presentes alegacións, modificando o borrador da lei de caza de Galicia no sentido exposto.

En Noia, a 12 de xaneiro de 2.012.


Fdo.: D. …

